
پوختە
     ڕەخنەى ڕەخنە کار لەسەر ئەو بابەتە ڕەخنەییانە دەکات، کە بەشێوەیەکى ڕەخنەیی و شیکاریى کراون، واتا دووبارە

 خوێندنەوەى ڕەخنەگرانە دەکات، بۆ ئەو بابەتانەى خراونەتەڕوو و شێوە و بنەماى ڕەخنەییان لەخۆگرتووە. میتۆدى ڕەخنەى
 کۆمەڵایەتى بەپێی بۆچوونى بوارەکە کار لەسەر ئەو دەقانە دەکات، کە لە چوارچێوەى کۆمەڵایەتیدا نوسراون و ڕەنگدانەوەى
 واقیعى کۆمەڵگەن. دەکرێت بەهۆى ئەو بەرهەمانەوە گۆڕانکارى لە کۆمەڵگەدا بکرێت. ڕۆژنامەى ڕەخنەى چاودێر پاشکۆیەکى بۆ
بابەتى ڕەخنەیی جۆراوجۆر بڵاوکراوەتەوە و لە دوو توێی ژمارە جیاوازەکانییەوە   بابەتە ڕەخنەییەکان تەرخان کردووە و 
 ڕۆڵێکى بەرچاوى لەم مەیدانەدا هەبووە. یەکێک لەم بابەتە ڕەخنەییانەى، کە لەم پاشکۆیەدا بەدى دەکەین بابەتى کۆمەڵایەتییە
 و دەچێتە چوارچێوەى ڕەخنەى کۆمەڵایەتییەوە. بۆیە ئەم توێژینەوەیە بەپێی تیۆری گۆڵدمان  کارەکانى دەست
 پێدەکات و سنورى کارکردنەکەى دیاری دەکات. ئەم توێژینەوەیە کەموکورتى ئەو بابەتە ڕەخنەییانە دەخاتەڕوو، کە لە دووتوێی
 ژمارە جیاوازەکانى ئەم رۆژنامەیەدا بڵاوکراونەتەوە ژمارەیان )٤( بابەتە، گرنگيى بابەتەکە و کەميى کارکردن لەسەر ڕەخنەى
لەم بدرێت.  ئەنجام  شێوەیە  لەم  بابەتێکی  لەسەر  توێژینەوەکە  کردووە  واى  ڕۆژنامەدا،  دووتوێی  لە  کارکردن  و   ڕەخنە 
 توێژینەوەیەدا سوود لە میتۆدى وەسفى  شیکارى و میتۆدى ڕەخنەى کۆمەڵایەتى )تیۆرەکانى گۆڵدمان( بینراوە. ئەم توێژینەوەیە
 بە چەند ئەنجامێک گەیشتووە دیارترینیان بریتییە لەوەی، کە ئەو بابەتانەى لە چوارچێوەى ڕەخنەى کۆمەڵایەتیدا خراونەتەڕوو،
 زیاتر لایەنى تیۆرییە. لەزۆر باردا نووسەران زیاتر بۆچوونى تاکەکەسیان هەبووە و نەیانتوانیوە بەشێوەیەکى ئەکادیمى و
بەپێی تیۆرێکى تایبەت بابەتەکەیان بخەنەڕووە.

وشە کليلييەکان. ڕەخنەى ڕەخنە، پاشکۆی ڕەخنەى چاودێر، میتۆدى ڕەخنەى کۆمەڵایەتى، بابەتە ڕەخنەییە کۆمەڵایەتییەکان.

Abstract
Critical criticism works on critical issues that have been critically and analytically done, that is, it criti-

cally re-reads the issues presented and contains critical forms and principles. The method of social criticism 
works on texts that are written in a social context and reflect the reality of society. These products can make 
a difference in society. The newspaper of Chawder has devoted an appendix to critical articles and has 
published various critical articles in two different issues and has played a significant role in this field. One 
of these critical issues, which we will see in this appendix, is a social issue and falls within the framework 
of social criticism. Therefore, this study begins and limits its work according to the theory of Goldman 
(1913-1970). This study highlights the shortcomings of the critical articles published in different issues of 
the newspaper. The importance of the topic and the lack of work on criticism and working in the context of 
newspapers, made the research on such a topic. This study uses the descriptive method of analysis and the 
method of social criticism Goldman theories. This study has reached several conclusions, the most obvious 
of which is that the issues presented in the context of social criticism are more theoretical. In many cases, 
the authors had more individual opinions and were unable to present their subject in an academic manner 
and according to a specific theory.

Keywords: Critical criticism, Appendix to Chawder criticism, Methods of social criticism, Social criti-
cal matters.

Özet
Eleştirel eleştiri, eleştirel ve analitik olarak ele alınmış konular üzerinde çalışma yürütür, başka bir ifade 

ile verili konuları eleştirel olarak yeniden okur ve bu yönlü eleştirel biçim ve ilkeleri içerir. Toplumsal 
eleştiri yöntemi, toplumsal bağlamda yazılmış olan ve toplumun gerçekliğini yansıtan metinler üzerinde 
çalışır. Bu tür eserler toplumda fark yaratabilen niteliklere sahiptirler. Chawder gazetesi eleştirel yazılara 
yer verdiği bir ek hazırlamış ve iki farklı sayısında çeşitli eleştirel yazılar yayınlamış ve dolayısıyla bu al-
anda önemli bir rol oynamıştır. Bu ekte irdeleyeceğimiz bu eleştirel konulardan biri de toplumsal bir 
özelliğe sahip olup toplumsal eleştiri kapsamına girmektedir. Bu çalışmanın fikirsel çerçevesi Goldman’ın 
(1913-1970) teorisine göre oluşturulmuş ve bu çerçeve ile sınırlandırılmıştır. Gazetenin farklı sayılarında 
yayımlanan eleştirel yazıların eksiklikleri vurgulanmıştır. Konunun önemi ve eleştiriye yönelik çalışma-

ların yetersiz olması ve de gazeteler bağlamında çalışılması böyle bir konu üzerinde araştırma yapılmasını 
gerekli kılmıştır. Bu çalışmada betimleyici analiz yöntemi ve Goldman teorilerinin toplumsal eleştiri yön-
temi kullanılmıştır. Çalışmada neticesinde çeşitli sonuçlara ulaşılmıştır; bunlardan en bariz olanı, toplumsal 
eleştiri bağlamında sunulan konuların daha teorik olduğudur. Çoğu durumda, yazarların daha bireysel 
görüşlere sahip olduğu ve konularını akademik bir şekilde ve belirli bir teoriye göre sunamadıkları görüldü.

Anahtar Kelimeler: Eleştirel eleştiri, Chawder Eki eleştirisi, Toplumsal eleştiri yöntemleri, Toplumsal 
eleştiri konuları.

 پێشەکى

     ئهم تينژلوهمیله به نامنبشانى ”ڕەخنەى ڕەخنەى کۆمەڵايەتى لە شيعرى کورديدا، )پاشکۆی 
ڕەخنەى چاودێر بەنمونە). هەوڵێکە بۆ ناساندن و خستنەڕووى ڕەخنەى چاودێر، بەتایبەت 
ئەو بابەتانەى دەچنە چوارچێوەى ڕەخنەى کۆمەڵایەتییەوە، چونکە ئەم ڕۆژنامەیە بابەتى 
ئەدەبی زۆرى تێدا بڵاوکراوەتەوە، بەتایبەتى بابەتى ڕەخنەیی، کەواتە ئەم توێژینەوەیە کار 
لەسەر دوو ڕوانگە دەکات، لەلایەک باس لە پاشکۆى ڕەخنەى چاودێر دەکات، لەلایەکى 

تریشەوە ڕەخنە لەو بابەتانە دەگرێت، کە لەم پاشکۆیەدا بڵاوکراونەتەوە.

هــۆی هەڵبژاردنــى بابەتەکــە: ڕەخنــەی ڕەخنــە لەنێــو ڕەخنــەی ئەدەبیــدا بابەتێكــی گرنــگ 
و تاڕادەیــەك تازەیــە و لەنێــو مەیدانــی توێژینــەوەی ئەدەبــی كوردیــدا كــەم ئــاوڕی لــێ 
دراوەتــەوە، لــەم ڕوانگەیەشــەوە ڕۆژنامەگەریــی كوردیــی كــەم تــا زۆر ئــاوڕی لــە ئەدەبیــات 
داوەتــەوە و لەنێوانیشــیاندا بابەتــی ڕەخنــەی ئەدەبــی هەن. ڕۆژنامەی چاودێریش  
یەكێكــە لــەو ڕۆژنامانــەی، كــە پاشــكۆیەكی بــۆ بابەتــی ئەدەبی تەرخان كــردووە و بابەتەكانی 
ــەی ڕەخنەشــدا  ــو ڕەخن ــن. لەنێ ــەوە تەماشــا بكرێ ــە ڕوانگەیەكــی ڕەخنەیی ــەوەن ل شــایانی ئ
میتــۆدی ڕەخنــەی كۆمەلایەتــی بەشــێكی نووســینی ئــەو پاشــكۆیەی گرتوەتــەوە و تــا ئێســتا 
هیــچ توێژینەوەیەكــی ســەربەخۆ لــەو بــارەوە لەســەر ئــەو ڕۆژنامەیــە نەكــراوە. بەپێویســتمان 

زانــى توێژینەوەکەمــان لەســەر ئــەم پاشــکۆیە ئەنجــام بدەیــن
میتــۆدى توێژینەوەکــە: ئــەم توێژینــەوە لــە ڕوانگەیەكــی وەســفی شــیكاری و لەبــەر 
ســایەی میتــۆدی ڕەخنــەى کۆمەڵایەتــى و بەدیاریكــراوی  بەپێــی بیروبۆچوونەکانــى )لویــس 

گۆڵدمــان( كاری كــردووە
سنورى توێژینەوەکە: ئەم توێژینەوەیە بەپێی تیۆرەکانى لویس گۆڵدمان کار لەسەر ڕەخنەى 
میتۆدە،  ئەو  بەپێی  ڕەخنە  ڕەخنەى  سەر  دەخاتە  تیشک  هەروەها  دەکات،  کۆمەڵایەتى 
ڕەخنەی چاودێری  پاشكۆی  نموونەی  و  دەکات  ڕەخنەى شیعر  لە  باس  بەدیاریکراویش 
وەرگرتووە لەنێوان ساڵانی  كە تێیدا لەنێو 2٤ وتاری ڕەخنەیی، تەنیا تیشكی 

خستۆتە سەر چوار وتار كە لە بواری ڕەخنەی كۆمەڵایەتین.

ڕەخنەیــى  بەشــێوەیەکى  ئەوەیــە  ئامانــج  توێژینەوەیــەدا  لــەم  توێژينەوەکــە:  ئامانجــى 
هەڵســەنگاندن بــۆ ئــەو بابەتــە ئەدەبیانــە بکەیــن، کــە لــە پاشــکۆی ڕەخنــەى بڵاوکراونەتــەوە، 
هەروەهــا ویســتراوە تیشــک بخرێتــە ســەر ناوەڕۆکــى وتــارەکان و هەڵســەنگاندنیان بــۆ 

ــت بکرێ

پاشخانى توێژينەوە.

كوردییەكاندا  توێژینەوە  لەنێو  كۆمەڵایەتییە،  ڕەخنەی  ڕەخنەی  ئێمە  كارەكەی  ئەگەر چی 
ئەوەی ئێمە ئاگادار بین چەند كارێك لە شێوەی تێزی ماستەر و توێژینەوەی سەربەخۆ 

سەبارەت بە میتۆدى ڕەخنەى کۆمەڵایەتى ئەنجام دراون، لە گرنگترینیان: 
١_ ئاوارە کەمال، )2٠١2( ، میتۆدى ڕەخنەى کۆمەڵایەتى و پراکتیزەکردنى لە شیعرى گۆراندا، 
چاپخانەى حاجى هاشم، هەولێر. ئەم كتێبە كە لە بنەڕەتدا نامەی ماستەرە و هەنگاوێكی 
باش بوو بۆ ناساندنی میتۆدی ڕەخنەی كۆمەڵایەتی و پاشان پراكتیك كردنی لە شیعری 

گۆران دا.
2_ نالی عبدالله خدر مەولوود(٢٠١٧) ، ڕەخنەیا جڤاكی د هەلبەستێن عەبدوڵڵا پەشێودا 
تێزی ماستەر، زانكۆی یوزونجیل، وان. ئەم تێزە هەڵوەستەی لەسەر بابەتە كۆمەڵایەتییەكانی 

نێو شیعرەكانی عەبدوڵڵا پەشێو كردووە.
و  کۆمەڵایەتى  ڕەخنەى  میتۆدى   ، مەحمود)٢٠٢1(  شکور  عیماد  و  فایەق  سەردار   _3
ئەم  ژ)2(.  هەشتەم،  گەرمیان، خولى،  زانکۆى  گۆڤارى  هێمن دا،  لەشیعرى  پراکتیزەکردنى 
كەرەستەی  لە  جیاوازیی  تەنیا  دەچێ،  كەمال  ئاوارە  توێژینەوەكەی  لە  توێژینەوەیە 

تویژینەوەدایە.
٤-بەهجەت ئەرچاغ )٢٠٢1( ، د پەیوەندا ڕەخنەیا جڤاكی دا تەمایێن سەرەكە یێن هەڵبەستا 
پراكتیككردنی  زیاتر  تێزەیش  ئەم  وان.  یوزونجیل،  زانكۆی  ماستەر،  تێزی  جگەرخوێن، 

ڕەخنەی جڤاكییە و ڕەنگدانەوەیەتی لە شیعری جگەرخوێندا.
دهۆکى  زانکۆى  گۆڤارى  لە  کۆمەڵایەتى  ڕەخنەى   (2023) ئەحمەد،  یوسف  شیلان   _5
هەیە، چونکە  تێزە گرنگى خۆى  ئەم  نووسراوە.  یوزەنجوئیل  وان  زانکۆى  لە  ئەکادیمیدا، 

توانیویەتى لەسەر گۆڤارى زانکۆى دهۆک کاربکات.
یا  كوردی  رۆمانا  د  دیرۆكی  و  سیاسی  جڤاكی،  ڕەخنەیا   ،  (2024) ئاجون،  6-ڕۆگەر 
تێزە كەرەستەكەی ڕۆمانە و نوسەر  ئەم  دیجلە.  زانكۆی  تێزی ماستەر،  دا،  دیاسپۆرایێ 
هەوڵیداوە لایەنە جڤاكیی و سیاسی و دیرۆكییەكان لە ڕۆمانی كوردی دیاسپۆرا بخاتەڕوو

   ئەم توێژینەوانەی سەرەوە، لە توێژینەوەكەی شیلان یوسف ئەحمەد بترازێ، ئەوانی تر 
زیاتر دۆزینەوەی لایەنی ڕەخنەی كۆمەڵایەتییە لەنێو دەقی ئەدەبیدا، بە شیعر و ڕۆمانییەوە، 
بۆیە ئەوەی توێژینەوەكەی ئێمە جیادەكاتەوە بریتییە لە قسەكردن لەسەر وتار و نووسینە 
ئەدەبییەكانی پاشكۆی چاودێر، كە هەوڵێكی ڕەخنەیین و تێیدا ئاوڕیان لە بنەما و بابەتی 

ڕەخنەی كۆمەڵایەتی داوەتەوە.
پێکهاتەى توێژينەوەکە: ئەم توێژینەوەیە لە پوختە و پێشەکى و دووبەش و ئەنجام و لیستى 
سەرچاوەکان پێکهاتومە و لە بەشی يەكەمدا پاشکۆیی ڕەخنەى چاودێر ناسێنراوە و بەشی 
دووەم بۆ ڕەخنەى ڕەخنەى کۆمەڵایەتى لە شیعرى کوردیدا، پاشکۆی ڕەخنەى 

چاودێر بەنمونە تەرخان كراوە.

بەشی يەکەم: ناساندنى پاشکۆى ڕەخنەى چاودێر

١-١- ڕەخنەی چاودێر

ڕۆژنامەى چاودێر لە پێشخستنى بابەتە ڕەخنەییەکانى ئەدەبدا گرنگییەکى زۆرى هەبووە، 
ئەگەرچى ئەم ڕۆژنامەیە توانیویەتى دەرخەرى بابەتەکانى تری وەکو ))چاودێرى وەرزش، 
ڕەخنەى چاودێر، ڕوانگەى ڕەخنە، چاودێرى هەڵبژاردن، پاشكۆيەكى تايبەت بە هەڵبژاردنى 
مامۆستايانى كوردستان، پاشكۆى تايبەت، پاشكۆى ئيخوان و ئەزموون((بێت (نيمریدلس، 

.(٢٠١٨: ٢٢_ ٣١

جێگەى ئاماژە پێكردنە بوونى ئەم پاشكۆ جۆراوجۆرانە دەرخەرى زيندوویيەتى ڕۆژنامەكە 
و دەوڵەمەندى ڕۆژنامەى چاودێرە، كە توانيويەتى بە فرە ڕەهەندى كار بكات، لەلايەكى 
ترەوە بەشێك لەو پاشكۆيانە لە زەمەنێكى دياريكراوى ڕۆژنامەكەدا دەرچوون و پاشان 
دواى  چاودێر  ڕەخنەى  پاشكۆى  بە  بێت  پەيوەست  ئەوەى  هەڵبەتە  پێهاتووە،  كۆتاييان 
بەردەستى خوێنەران و  لە دەرچوونى ڕۆژنامەى چاودێر دەرچووە و كەوتوەتە  ساڵێك 
ئەوەى گرنگە تا كۆتايى ڕۆژنامەكە ڕەخنەى چاودێر بەردەوام بووە. بەشێوەيەكى گشتى 

پەیکەری پاشكۆى ڕەخنەى چاودێر بەم شێوەيەى خوارەوە بووە:-
١_-١_-١_-مێژووى ڕەخنەى چاودێر

مێژووی  كە  دەبێتەوە  ڕوون  بۆ  ئەوەمان  چاودێر،  ڕەخنەى  مێژووى  لە  بوونەوە  بەورد 
دەرچوون و كۆتايى هاتنى ڕۆژنامەکە کەى بووە، دەكرێت بگوترێت دەرچوونى ڕەخنەى 
چاودێر دەگەڕێتەوە بۆ ))ڕۆژى دووشەممەى  يەكەمين ژمارەى دەردەچێت و 
تاوەكو ژمارە )3٩5(ى ڕۆژى دووشەممەى  بەردەوام دەبێت و لەوێدا دەوەستێت((

(نيمریدلس، 2018: ٢٤). 

١_١_٢_ سەرپەرشت و ستافى پاشكۆى ڕەخنەى چاودێر

هەموو  بۆئەوەى  هەبوو،  نووسەران  دەستەى  لە  كاراى  ستافێكى  چاودێر  ڕەخنەى      
هەفتەيەك ئەم پاشكۆيە بگاتە دەستى خوێنەران، بەشێوەيەكى گشتى بەڕێوەبەرانى ڕەخنەى 
چاودێر، کە لە ژمارە   كاريان تیادا كردووە: بريتی بوون لە ))سامى، محەمەد 
حەبيبە(()نوورەدین  شاڵاو  مەحەمەد،  پێشەوا  بەرزنجى،  جەلال  ئەحمەد،  دانا  نوورى، 
لە  يەكێك  بە  کە  هەبوو،  هونەريى  و  ئەدەبى  پاشكۆيەكى  چاودێر  ڕەخنەى   .)
پاشكۆ گرنگ و پڕ بايەخەكان لە ئەدەبدا دادەنرێت، جێگەى ئاماژە پێكردنە ژمارەى لاپەڕەكانى 
ڕەخنەگرە  و  چيرۆكنووس  و  نووسەر  ديارترين  لە  و  لاپەڕەيە   )٨( چاودێر  ڕەخنەى 
هاوچەرخەكان  شاعيرە  هەروەها  بڵاوكردوەتەوە،  بابەتيان  پاشكۆيەدا  لەم  ئەدەبيەكان 
بگوترێت:  دەكرێت  گشتى  بەشێوەيەكى  خوێنەران،  بەردەمى  خۆيان خستوەتە  هۆنراوەى 
پاش  لە  زياتر  كورديدا،  ڕۆژنامەوانى  ڕەوتى  لە  ئەدەبى  پاشكۆى  دەرچوونى  دياردەى 
و  برايەتى  ڕۆژنامەى  هەردوو  هەڵداوە، سەرەتا  بەهارى ساڵى  سەرى  ڕاپەڕينى 
كوردستانى نوێ، پاشكۆى ئەدەبييان بڵاوكردەوە، دواتر ئەم دياردەيە هەندێ ڕۆژنامەى 
تريشى گرتەوە، ڕۆژنامەوانى كوردى بە تێپەڕبوونى كات و ڕۆژگار لە ڕووى چەنديەتى و 

چۆنيەتييەوە گۆڕانكارى بەسەردا هاتووە، بەتايبەتى پاش ڕاپەڕينى ساڵى )١٩٩١(، لە ئێستادا 
ئەدەبی  بابەتە  دەردەچێت،  کوردستان  هەرێمی  لە  گۆڤاری  و  رۆژنامە  زۆر  ژمارەیەکی 
وهونەرییەکانیش زیاتر بایەخی پێدراوە. سەبارەت بە پاشکۆی چاودێر لەرووی تەکنیکەوە 

چەند لایەنی بەهێزی هەیە، لەم خاڵانەدا کۆدەبنەوە:

١_١_٣_ هەفتانەى پاشكۆى ڕەخنەى چاودێر:
هەفتانەى ڕەخنەى چاودێر لە سەرەتادا بەڵێنى ئەوەى بە خوێنەران دابوو، كە دوو هەفتە 
بەردەستى  دەكەوتە  جارێك  هەفتە  دوو  لەژمارە   بۆيە  بڵاوبكرێتەوە  جارێك 
خوێنەران، بەڵام دواتر لە ژمارە  بڕياردرا هەموو هەفتە جارێك بڵاوبكرێتەوە، 
هەفتانە  و  زياترە  سوودى  بەڵكو  نیيە،  زيانى  هەشبێت  ئەگەر  نيە  ئەوتۆ  گۆڕانێكى  ئەمە 

بەرهەمە ئەدەبيەكان بڵاودەكرانەوە و خوێنەر زياتر پێيان ئاشنا دەبوو.

١_٢_ بابەتە ڕەخنەييەکانى ڕۆژنامەى ڕەخنەى چاودێر

١_ لە ساڵى 5٠٠2ز دا، هيچ بابەتێك لەسەر ڕەخنەى شيعرى بڵاونەكراوەتەوە.
2_ لە ساڵى )2٠٠6(ز دا، )5٤( بابەت بڵاوكراوەتەوە، لە كۆى ئەو ژمارەيە )2( بابەت لەسەر 
ڕەخنەى شيعرى بڵاوكراوەتەوە. بابەتى يەكەم بەناونيشانى گەڕان بەدواى خوددا تێڕامانێكى 
كورت لە شيعرى حيكايەتى من و دێوەكەى كەريم دەشتى، كە لەلايەن سەركۆ مەجيد لە 

ژمارە )٩2(ى 6٠٠2/٨/2١ لاپەڕە )3٠2( بڵاوكراوەتەوە.
3_ بابەتى دووەم بەناونيشانى )دونياى شيعر پێويستى بەجۆرە گۆڕانێك هەيە(، بۆئەوەى 
باشتر لە هەست و نەستى مرۆڤ نزيكبيتەوە، كە ديدارێكە لەگەڵ شێركۆ بێكەس لە ٩2 

6٠٠2/٨/٤١ بڵاوكراوەتەوە.
٤_ لە ساڵى )٧٠٠2(زدا، )3٤( بابەت بڵاوكراوەتەوە، لەكۆى ئەو ژمارەيەدا تەنها )2( بابەتيان 
لەسەر ڕەخنەى شیعر بووە. بڵاوكراوەتەوە، بابەتى يەكەم بەناونيشانى )سەمفۆنياى شيعرى 
ئەم سەدەيە(، كە لەلايەن نووسەر )ڕەفيق سابير(ەوە نووسراوە، لە ژمارە )٩5(ى بەروارى
، )نوورەدین:١(. بابەتى دووەم بەناونيشانى )توانەوەى شيعرێك لە نێو عيشقى 
ژندا(، كە لەلايەن )قوبادى جەللى زادە(ەوە نووسراوە لە ژمارە )١6(ى بەروارى )6١/٤/٧٠٠2( 

)پێشوو:١(.
بابەتيان   )٨( ئەو ژمارەيە  لە كۆى  بابەت بڵاوكراوەتەوە،  دا، )3٨(  لە ساڵى )٨٠٠2(ز   -5
شيعرێكى  پڕۆدسكى  )لاواندنەوەى  بەناونيشانى  يەكەم؛  بابەتى  شيعرە،  ڕەخنەى  لەسەر 
تازەى دڵشاد عەبدوڵا كە لەلايەن )دڵشاد عەبدوڵا(ەوە نووسراوە، لە ژ )٠١١( بەروارى )٤ 

– 2 – ٨٠٠2( )پێشوو ١(.
بابەتى دووەم؛ بەناونيشانى )ئەنتۆلۆژياى شيعرى كوردى(، كە لەلايەن )ئەسكەندەر حەبەش( 

نووسراوە لە ژمارە )٤١١(ى ٨٠٠2/5/5.
بابەتى سێيەم؛ بەناونيشانى )تاعون هات(، كە لەلايەن )فەرهاد پيرباڵ(ەوە نووسراوە لە ژ. 

٤١١ى ٨٠٠2/5/5 )پێشوو:١(.
بابەتى چوارەم؛ بەناونيشانى )شاعيرەى گەورەى كورد( كە لەلايەن )شێركۆ بێكەس(ەوە لە 

ژ. ٤3١ى ٨٠٠2/٩/22 )پێشوو:١(.

لەلايەن  كە  خۆڵەمێش(،  لاواندنەوەى  بۆ  شيعر  )كۆمەڵێ  بەناونيشانى  پێنجەميان؛  بابەتى 
)تەيب جەبار(ەوە نووسراوە لە ژ. ٧3١ى ٨٠٠2/٠١/3١ )پێشوو:١(.

بابەتى شەشەم؛ بەناونيشانى )كورسى وەردەگێڕدرێت بۆ سەر زمانى توركى(، كە لەلەلايەن 
)شێركۆ بێكەس(ەوە نووسراوە لە ژ. ٩3١ى ٨٠٠2/٠١/٧2 )پێشوو:١(.

بابەتى حەوتەم؛ بەناونيشانى )بۆ ڕەخنەى چاودێر(، كە لەلايەن )پۆل شاول( نووسراوە، لە 
ژمارە 6٤١ى ٨٠٠2/2١/٩2 )پێشوو:١(.

بابەتى هەشتەم؛ بەناونيشانى )ڕەخنەى چاودێر و دەقى شيعرى(، كە نووسەرەكەى ديار 
نیيە، ئاماژەى پێنەكراوە لە ژمارە 32١ى ٨٠٠2/٧/٧ )پێشوو:١(.

شايەنى باسە و جێگەى ئاماژە پێكردنە زۆرترين بابەت، كە لەسەر شيعر نووسرابێت لە 
ساڵى )٨٠٠2( بووە.

 )2( تەنها  ژمارەيەدا  ئەو  كۆى  لە  بڵاوكراوەتەوە،  بابەت   )٩5( دا،  )٩٠٠2(ز  ساڵى  لە   -6
بابەتيان لەسەر ڕەخنەى شيعرى بوون:

جەنگى  پياو  بەڵێ  دا،  وەرگرتن  هەڵوێست  لەپێناو  شيعر  )سادەكردنەوەى  يەكەم؛  بابەتى 
خيانەتى پێدەدرێت(، ناوى نووسەرەكەى ئاماژە پێ نەكراوە و لە ژمارە )٠5١(ى 62/١/٩٠٠2 

)پێشوو:١( نووسراوە.
بابەتى دووەميان؛ بەناونيشانى )قەسيدەكانى شار و نيشتيمان(، كە لەلايەن )نەوزاد ئەحمەد 

ئەسوەد(ەوە نووسراوە لە ژمارە )65١(ى ٩٠٠2/3/٩، )پێشوو:١(.
بابەتيان   )6( ئەو ژمارەيە  لە كۆى  بابەت بڵاوكراوەتەوە،  دا، )35(  لە ساڵى )٠١٠2(ز   -٧

لەسەر ڕەخنەى شيعرە.
بابەتى يەكەم؛ بە ناونيشانى )مريەم شيعرێكە خۆى ناناسێت(، كە ئاماژە بە ناوى نوسەرەكەى 

نەكراوە لە ژمارە )٩٩١(ى ٠١٠2/2/١، )پێشوو:١(.
لە  مشتێ  بێكەس  شێركۆ  نايەنەوە،  لەكانى  گۆزەكان  )ئيتر  بەناونيشانى  دووەم؛  بابەتى 
هەناسەكانى ئەنفال(، كە لەلايەن )جەمال غەمبار(ەوە نووسراوە لە ژمارە )٩٠2(ى ٤/٩١/٠١٠2 

)پێشو:١(.
بە  ئاماژە  كە  قاهيرەن(،  لە  بێكەس  شێركۆ  )شيعرەكانى  بەناونيشانى  سێيەميان؛  بابەتى 

نووسەرەكەى نەكراوە لە ژ. ٩٠2ى ٠١٠2/٤/٩١، )پێشوو:٨(.
بابەتى چوارەم؛ بەناونيشانى )نوێترين پەخشانە شيعرى شاعیری گەورەى كورد شێركۆ 

بێكەس( ئاماژە بە نووسەرەكەى نەكراوە لە ژمارە ١22ى ٠١٠2/٧/2١، )پێشوو:5(.
بابەتى پێنجەم؛ بەناونيشانى )لاوان لە شيعرى لەتيف هەڵمەت( لە ژمارە 322ى 62/٧/١١٠2، 

)پێشوو:5(.
بابەتى شەشەم؛ بەناونيشانى )دوو .... شيعرى جياوازى حەميدى شەريفى(، كە ئاماژە بە 

ناوى نووسەرەكەى نەكراوە لە ژمارە )٩22(ى ٠١٠2/٩/6، )پێشوو:5(. 
٨- لە ساڵى )١١٠2(ز دا، )2٨( بابەت بڵاوكراوەتەوە لەكۆى ئەو ژمارەيە )5( بابەتيان لەسەر 
ڕەخنەى شيعرە، بابەتى يەكەميان؛ بەناونيشانى )شيعرى ئەدۆنيس و سەباح ڕەنجدەر(، كە 

ئاماژە بە نوسەرەكەى نەكراوە لە ژمارە )٨٤2(ى ١١٠2/١/١3، )پێشوو:١(. 
بابەتى دووەميان؛ بەناونيشانى )خەياڵ( لەلايەن )ڕەنج سەنگاوى( نووسراوە لە ژمارە 352 

ى ١١٠2/3/٧ )پێشوو:١(.
بە  ئاماژە  كە  فەرامۆشكراو(،  كەسى  بێ  )ئازارێكى  بەناونيشانى  سێيەميان؛  بابەتى 

نووسەرەكەى نەكراوە، لە ژمارە 352ى ١١٠2/5/٧ )پێشوو:٨(.

بابەتى چوارەميان؛ بەناونيشانى )شيعرەكانى شێركۆ بێكەس كران بەڕۆمان(، كە ئاماژە بە 
ناوى نوسەرەكەى نەكراوە، ژمارە ٠٨2، ١١٠2/٩/٩١ )پێشوو:١(.

بابەتى پێنجەميان؛ بەناونيشانى )نالى(، نووسەرەكەى )دڵشاد عەبدوڵايە( لە ژمارە )٧٨2(ى 
١١٠2/١١/٤١ )پێشوو:١(.

بابەتيان   )٤( ژمارەيە  ئەو  لەكۆى  بڵاوكراوەتەوە،  بابەت   )6٩( دا،  )2١٠2(ز  ساڵى  لە   -٩
بەرهەمى  نوێترين  خۆم(  و  )من  بەناونيشانى  يەكەميان؛  بابەتى  شيعرە.  ڕەخنەى  لەسەر 
ژمارە  لە  نووسراوە  نوسەرەوە،  لەلايەن خودى  كە  كاكەڕەش(ە،  )حەمە  شيعریى شاعير 

)٤١3(ى 2١٠2/5/١2 )پێشوو:5(. 
بابەتى دووەميان؛ بەناونيشانى )كەڤيك باران نەختێك ئيشق(، کە لەلایەن )ئەحمەد محمد و 

ئيدريس على( نووسراوە لە ژمارە ٤١3ى 2١٠2/5/١2ز )پێشوو:٧(. 
بابەتى چوارەميان؛ بەناونيشانى )شيعر ئەو دەمەى خۆى بە شتە گومڕايەكانەوە دەگلێنێت 
و پتر لەكاتێكى تر فەلسەفە سەرقاڵى خۆى دەكات(، لەلايەن ئازاد حەمەوە نووسراوە لە 

ژمارە 533ى 2١٠2/٠١/22 )پێشوو:١(. 
٠١- لە ساڵى )3١٠2(ز دا، )٩٠١( بابەت بڵاوكراوەتەوە، لەكۆى ئەو ژمارەيە )٧( بابەتيان 
بزوتنەوەى  دەربارەى  )كێكێك  بەناونيشانى  يەكەميان؛  بابەتى  شيعرە.  ڕەخنەى  لەسەر 
)5٤3(ى  ژمارە  لە  نەكراوە  نووسەرەكەى  ناوى  بە  ئاماژە  كوردى(  شيعرى  تازەگەرى 

3١٠2/١/١2 )پێشوو:١(. 
بابەتى دووەميان؛ بەناونيشانى )بەڵێ كە شيعر دەنووسم شاملۆ(، نووسەرەكەى )شاملۆ(يە 

و لە ژمارە )6٤3(ى 3١٠2/١/٨2 بڵاوكراوەتەوە )پێشوو:١(.
بابەتى سێيەميان؛ بەناونيشانى )ديوانە شيعرى شێرزاد حسن( لەلايەن )شێرزاد حسن(ەوە 

نووسراوە لە ژمارە )٩٤3( ى 3١٠2/2/٨١ بڵاوكراوەتەوە )پێشوو:١(.
بابەتى چوارەميان؛ بەناونيشانى )شيعر و ئەزموون( ئاماژە بە ناوى نووسەرەكەى نەكراوە 

لە ژمارە )253(ى 3١٠2/3/١١ بڵاوكراوەتەوە )پێشوو:١(..
بابەتى پێنجەميان؛ بەناونيشانى )هێشتا شتى زۆر ماوە كە نەمنووسيوە( لەلايەن )شێركۆ 

بێكەس(ەوە نووسراوە لە ژمارە )553(ى 3١٠2/٤/١ بڵاوكراوەتەوە )پێشوو:١(.
هيمداد  )دكتۆر  لەلايەن  كلاسيك(  بەرگرى  )ئەدەبياتى  بەناونيشانى  شەشەميان؛  بابەتى 

حسين(ەوە نووسراوە، لە ژمارە )٨63(ى 3١٠2/٧/١ بڵاوكراوەتەوە )پێشوو:١(.
بابەتى حەوتەميان؛ بەناونيشانى )كۆى شيعرەكانى جەلال بەرزنجى( لەلايەن نووسەرەکەیەوە 

نووسراوە لە ژمارە )٠٧3(ى 3١٠2/٧/5١، بڵاوكراوەتەوە )پێشو:١(.
١١- لە ساڵى )٤١٠2(ز دا، )٧١١( بابەت بڵاوكراوەتەوە، لەكۆى ئەو ژمارەيە )٤( بابەتيان 

لەسەر ڕەخنەى شيعرى بوون.
لەلايەن  وشە(  بە  شاعير  دەكات،  تۆپ  بە  يارى  )ياريزان  بەناونيشانى  يەكەميان؛  بابەتى 

)كەريم دەشتى(يەوە نووسراوە لە ژمارە 6١٤ى ٤١٠2/٧/٧ بڵاوكراوەتەوە )پێشو:١(.
بابەتى دووەميان؛ بەناونيشانى )شاعيرێك دژ بە شيعر( لەلايەن )نيكۆنار پارا( نووسراوە لە 

ژمارە 62٤ى ٤١٠2/٩/22ز، بڵاوكراوەتەوە )پێشو:١(.
ڕامبۆ(  )ئاركۆ  لەلايەن  بوو(،  با  لە  پاژنەى  كە  )شاعيرێك  بەناونيشانى  بابەتى سێيەميان؛ 

نووسراوە لە ژمارە )3٤( بەروارى ٤١٠2/٠١/٧2، لاپەڕە )١( بڵاوكراوەتەوە )پێشو:١(.
)ئازاد  لەلايەن  بوو(،  دوور  مردنەوە  لە  شيعرێك  )تەنيا  بەناونيشانى  چوارەميان؛  بابەتى 

سوبحى( نووسراوە لە ژمارە )١3٤( بەروارى ٤١٠2/١١/3، بڵاوكراوەتەوە )پێشو:١(.

بابەتيان  ژمارەيە)2(  ئەو  لەكۆى  بڵاوكراوەتەوە  بابەت   )36( دا،  )5١٠2(ز  ساڵى  لە   -2١
دواجار  بۆ  بێدەنگ  )شاعيرێكى  بەناونيشانى  يەكەميان؛  بابەتى  شيعرە.  ڕەخنەى  لەسەر 
بێدەنگ بوو(، كە لەلايەن )تۆماس ترانست تۆمەر( نووسراوە لە ژمارە )٠5٤(ى ٠3/5١٠2/3، 

بڵاوكراوەتەوە )پێشو:١(.
بابەتى دووەميان؛ بەناونيشانى )ساڵڕۆژى لەدايكبوونى شاعيرێك كە هاوپيشەى هەمووان 
بوو(، لەلايەن )شێركۆ بێكەس(ەوە نووسراوە لە ژمارە 55٤ى 5١٠2/5/٤ز، بڵاوكراوەتەوە 

)پێشوو:١(.
3١- لە ساڵى )6١٠2(ز دا،)٧5( بابەت بڵاوكراوەتەوە لە كۆى ئەو ژمارەيە هيچ بابەتێكيان 

لەسەر ڕەخنەى شيعر نەنوسراون.
٤١- لە ساڵى )٧١٠2(ز دا، )٤٠١( بابەت بڵاوكراوەتەوە لە كۆى ئەو ژمارەيە )3( بابەتيان 

لەسەر ڕەخنەى شيعر بوون.
مەعروف(  عیسی  )هەرێم  لەلايەن  كە  شاعير(،  )گۆرانى  بەناونيشانى  يەكەميان؛  بابەتى 

نووسراوە لە ژمارە 3٤5ى ٧١٠2/3/3١ز، لاپەڕە )١( بڵاوكراوەتەوە )پێشوو:١(.
نووسەرەكەى  ناوى  بە  ئاماژە  لە سەفەردايە(  )شاعيرێك  بەناونيشانى  بابەتى دووەميان؛ 

نەكراوە لە ژمارە ٠65ى ٧١٠2/٧/22ز، بڵاوكراوەتەوە )پێشو:١(.
ناوى  بە  ئاماژە  دەروونى(  فەلسەفى  شيكارى  )نالى  بەناونيشانى  سێيەميان؛  بابەتى 

نووسەرەكەى نەكراوە لە ژمارە 62٤ى ٤١٠2/٩/22، بڵاوكراوەتەوە )پێشوو:3(.
بابەتيان   )2( ژمارەيە  ئەو  لەكۆى  بڵاوكراوەتەوە  بابەت   )١3( دا،  )٨١٠2(ز  لە ساڵى   -5١
لەسەر ڕەخنەى شيعر بوون. بابەتى يەكەميان؛ بەناونيشانى )شيعر دواين سەنگەرە دژى 
2٩5ى  ژمارە  لە  نووسراوە  مالينۆفسكى(  )پابل  لەلايەن  كە  سەرمايەدارى(،  سەركەوتنى 

٧١٠2/3/٧2ز، بڵاوكراوەتەوە )پێشو:١(.
بابەتى دووەمیان؛ بەناونيشانى )وێستگە سەرەتاييەكانى شيعرى محمود دەروێش( لەلايەن 

)محمود دەروێش(ەوە نووسراوە لە ژمارە 2٩5ى ٨١٠2/3/٧2ز، بڵاوكراوەتەوە )پێشو:2(.
شايەنى باسە بەپێى ئەو پۆلێنەى كردمان لە پاشكۆى ڕۆژنامەى چاودێر؛ )2٤( بابەت لەسەر 
وتارانە  ئەو  تەنها  نەکرێت،  تیادا  درێژدادڕی  بۆئەوەى  و  نووسراون  شيعرى  ڕەخنەى 

وەرگیراون، کە بەتەواوى دەچنە ئەو چوارچێوەیەوە.
٢-بەشی دووەم: ڕەخنەى ڕەخنەى کۆمەڵايەتى لە شيعرى کورديدا، پاشکۆی ڕەخنەى چاودێر 

بەنمونە:

ئەدەب پانتايیەكى گەورەى بۆ قسەكردن لەسەر هەموو بابەتەكان كردووەتەوە، بەشێوەيەكى 
گشتى قسە لەسەر تەواوى كايەكانى ژيان دەكات. ئەم پانتایيە گەورەیەی ئەدەب وايكردووە، 
لە  خوێنەرێك  هەر  بكرێت،  لەسەر  قسەى  جۆراوجۆر  بەشێوازى  خوێنەرەوە  لەلايەن 
ئەم  كردووە،  ئەدەب  لەسەر  قسەى  خۆيەوە  زانستى  و  مەعريفى  تايبەتى  دەرگايەكى 
كە  جۆر،  جۆراو  ڕێبازى  و  ڕێگە  و  ميتۆد  لەدايكبوونى  هۆکاری  بوونەتە  قسەكردنانە 
ئەدەبى  گەلى  وتار  توانيويانە  گشتى  بەكۆى  داوەتەوە،  ڕەنگيان  ئەدەبدا  لەناو  هەموويان 
پێكبهێنن، لەگەڵ بەرەوپێشچوونى ژيان گۆڕانكارى لە ميتۆد و ڕێبازە ڕەخنەییەکان هاتووەتە 
ميتۆدى  چەندين  ڕووبەڕووى  بەگشتى  ئەدەب  خوێندنەوەى  بە  وايكردووە  ئەمە  ئاراوە، 
ڕەخنەيى ببينەوە، بۆیە هەوڵى ئەكاديمى ئێمە لە چوارچێوەى ئەو ميتۆدانە دەسوڕێتەوە، کە 

لەناو ڕەخنەى چاودێردان، بۆیە هەوڵمانداوە ئەو ميتۆدانەی، كە  لە گوتارە ڕەخنەييەكان 
لەناو ڕۆژنامەكەدا ڕەنگى داوەتەوە بەكاریانبێنين.

٢_١_ ميتۆدى ڕەخنەى کۆمەڵايەتى

یەکێک لە کۆنترین میتۆدەکانى ڕەخنەى ئەدەبیى، میتۆدى ڕەخنەى کۆمەڵایەتییە، کە لە پاش 
میتۆدى ڕەخنەى مێژووییەوە سەری هەڵداوە، لە هەندێک جێگەدا بە میتۆدى مێژووى نوێش 
ناودەبرێت. لەسەرەتاى دروستبوونى دەقى ئەدەبییەوە نووسراوەکان گوزارشت بوونە لە 
دیاردە کۆمەڵایەتییەکانى کۆمەڵگە، بەڵام وەکو میتۆدێکى زانستى سەرەتاى دروستبوونى 
ئەم میتۆدە ناڕوونە، لەگەڵ ئەوەشدا بەهۆى ناوەڕۆکى بیرمەندانى ئەم بوارەوە دەتوانین 
تاڕادەیە باس لەمێژووى ئەم میتۆدە بکەین. لە سەردەمى ئەفڵاتۆنەوە تا دەگاتە بیریارانى 
)لوسیەن گۆلدمان، مادام دی ستاڵ )6٧٧١-٧١٨١(، لۆکاچ )٤٨٨١-١٧٩١(، مارکس )٨١٨١- 
3٨٨١(، هابەرمارس )٩2٩١- ( هەروەها دۆرکهام )٨5٨١- ٧١٩١(. ئەگەرچى هابرمارس و 

دۆرکهایم زیاتر لایەنە کۆمەڵناسییەکەیان گرتووەتەبەر.
په یوه ندیی نێوان ئه ده ب و كۆمه ڵگە په یوه ندییه كی له  مێژینه یه . هه ر ئه مه یه    وایكردووه ، كه  
ئه ده ب به  ئاوێنه ی ده رخستنی نهێنییه  شاراوه كانی كۆمه ڵگە دابندرێت. ئه م میتۆده  بیرۆكه ی 
ڕه خنه ی كۆمه ڵایه تی وه كو ئه وه ی، كه  پێریاس پێریس  باسی لێوه  ده كات، )ئه و تیۆره یه  كه  
ئه ده ب به دیارده یه كی كۆمه ڵایه تی ده زانێت( )مه عروف، 2١٠2: 32(. ئه م میتۆده  ده رخه ری 
كاره   به م  هه یه .  كۆمه ڵدا  و  ئه ده ب  نێوان  له   توندوتۆڵ  په یوه نییه كی  كه   ڕاستییه یه ،  ئه و 
سنوری كاركردنی ئه م میتۆده  دیاری ده كرێت، له  هه مانكاتدا خاڵی كاركردنی نێوان ئه ده ب 
و كۆمه ڵگە ده ستنیشان ده كرێت، هه روه كو چۆن كاریگه ری و كارلێكردنه كان ده رده خرێت. 
لێره وه  ده لاقه یه ك بۆ پرسی لایه نگری ئه ده ب ده كرێته وه ، چونكه  ))پرسی لایه نگریكردن له  
ئه ده بیاتدا تاڕاده یه ك په یوه ست و پابه نده  به  پرسی په یوه ندی ئه ده بیات به جیهانی واقیعه وه ، 
ئه ده بیات واقیعی كۆمه ڵایه تی به شێوه یه كی تاڕاده یه ك ڕاسته وخۆ ده نوێنێته وه ، ده ئافرێنێت((
)ئیگلتۆن، ٧١٠2: ٨6١(. هه میشه  ڕوانین له  به رهه مه  ئه ده بیه كان، وه كو دیارده یه كی كۆمه ڵایه تی 
هه وڵێكه  بۆ ئاشكرا كردنی دیوه  شاراوه كه ی بیركردنه وه  و ده ق وه كو به رهه مێكی كۆمه ڵگە 

)مه نتك، ٨١٠2: 66(.
میتۆدى ڕەخنەى کۆمەڵایەتى، لەدیدێکى کۆمەڵایەتییەوە لە ئەدەب دەکۆڵێتەوە. بەپێی هەرسێ 
بنەماکەى ئەدەب کە بریتین لە: نووسەر لەڕووى پیشە و سیماى کەسایەتییەکەى، دەقى 
لەڕووى  جەماوەریش  دەیانخاتەڕوو،  چارەسەر  کەوەک  بابەتانەوە  ئەو  لەڕووى  ئەدەبى 

چۆنیەتى وەرگرتنىکارە ئەدەبییەکانەوە)ساڵح،2١٠2: ٤١(.
ده قه  ئه ده بیه كان به زۆری گوزارشت بوونه  له  ڕوانگه  كۆمه ڵایه تیه كان. بۆیه  هه ر له  سه ره تای 
ده ركه وتنی ئه ده ب به گشتی و شیعر به تایبه تی په یوه ندییه كی توندوتۆڵ له نێوان ئه ده ب و 
ئه ده ب  هه میشه   هه یه .  له مێژینه ی  پێوه ندییه كی  په یوه ندییه ش  ئه م  هه بووه ،  كۆمه ڵگەدا 
كاریگه رییه كی به رچاوی له  دیاریكردنی ئاراسته ی كۆمه ڵایه تیدا هه بووه ، بۆیه  ئه و كه سانه ی 
ئه ده بدا  له ناو  كۆمه ڵگە  ڕه نگدانه وه ی  باسی  ))ته نها  كاربكه ن  ڕوانگه یه وه   له م  هه وڵیانداوه  
ناكه ن، به ڵكو هه وڵی لێكۆڵینه وه  له  ژینگه ی ئه ده بیش ده ده ن، تا ئه و دیارده  كۆمه ڵایه تییانه ی 
له  ژینگه ی ئه دیبه كاندا هه یه  دیاری بكه ن و كاریگه ری ئه و دیاردانه ش له سه ر ئه ده به كه ی 

ڕوون بكه نه وه . هه روه ها ئه مانه  دەیانه وێت بزانن ئه دیبه كه  سه ر به چ چینێكی کۆمه ڵایه تییه  
و له  چ دۆخێكی ئابوریدا ژیاوه  و له  ئه ده به كه یشیدا ڕه نگی داوه ته وه(( )قادر، ١١٠2: ٤6(.

ڕه خنه ی كۆمه ڵایه تی پێی وایه ، كه  په یوه ندی ئه ده ب و ژینگه كه ی په یوه ندییه كی لێك دانه بڕاوه  
به شێوه یه ك ))ئه ده ب گوزارشته  له  كۆمه ڵگە، چونكه  كاریگه ری ژیانی كۆمه ڵایه تی له سه ره ، 
لێره شه وه  سیفه تی ئایدۆلۆژی له سه ره (()دیویس و فینك، ٧١٠2: 3٤(. ئه مه  به و واتایه  دێت، 
به   چاومان  به ڵكو  ناكات،  ده قمان  خوێندنه وه ی  فێری  كۆمه ڵایه تی  ڕه خنه ی  میتۆدی  كه  

خوێندنه وه ی ژیانمان و په یوه ندییه كانمان له جیهاندا ده كاته وه  )مه عروف،2١٠2: 2١(.
١_٢_ ڕابەرانى ميتۆدى ڕەخنەى کۆمەڵايەتى

     لەدیارترین ئەو تیۆرستانەى، کە لە بوارى میتۆدى ڕەخنەى کۆمەڵایەتییدا کاریانکردووە
- ›لویس گۆڵدمان‹ یەکێکە لە دیارترین ئەو تیۆرستانەى، کە لە بوارى میتۆدى ڕەخنەى 
کۆمەڵایەتییدا کارەکانى ئەنجامداوە، ئەو بڕواى وایە: ))دەقى ئەدەبی گوزارشت نییە لە تاک، 
بەڵکو گوزارشتە لە هۆشیارى چین و دەستەکانى ناو کۆمەڵگە(( )فضل، 2٠٠2: ٧5(. ئەمە 
بەو واتایە دێت کاتێک نووسەرێک، یاخود شاعیرێک بابەتێکى ئەدەبى دەنووسێت، ناتوانێت 
کاریگەرییەکانى کۆمەڵگە بەلاوە بنێت، بەڵکو پێویستە هۆشیارى کۆمەڵگە لەنێو دەقەکەیدا 

جێگە بکاتەوە.
- ›مادام دى ستایل‹ یەکێکى ترە لە بیرمەندانى بوارى میتۆدى ڕەخنەى کۆمەڵایەتیى، کە 
لەبارەى دەقى ئەدەبییەوە ڕاى وایە: ))بە گۆڕانکارى لە کۆمەڵگەدا، ناوەڕۆکى دەقى ئەدەبیش 
گۆڕانکاری بەسەردا دێت(()مەنتک، ٨١٠2: ٨6(. کەواتە گۆڕانکاى و پێشکەوتنەکان بەشوێنەوە 
و  سیاسی  و  هۆشیارى  ئاستى  کۆمەڵگەیەى  ئەو  کە  دێت،  مانایە  بەو  ئەمە  پەیوەستن، 
ڕۆشنبیرییان بەردەوام لە گەشە و گۆڕاندا بێت، ئەوە ئەدەبیات و دەقى ئەدەبیش لەگۆڕاندا 

دەبێت.
و  )هابەرمارس  کۆمەڵایەتى  زانستى  تازەى  بیرمەندانى  لۆکاچ،  و  مارکس  تیۆرەکانى   -
دۆرکهایم( خزمەتى زۆریان بە بوارەکە گەیاندووە. بەهۆى ئەوەى لە توێژینەوەکەدا کەمتر 
بنەماى کارکردنى ئەم بیرمەندانە بەکارهێنراوە، بۆیە تەنها بەکورتى ئاماژەمان بە ناوەکانیان 

داوە. 
٢-٣- بنە ماكانی ميتۆدی ڕه خنە ی كۆمە ڵايە تی

١- ئه م میتۆده  بواری كۆمه ڵایه تی به  سه رچاوه ی واتا و نووسینی ده ق دا ده نێت، گرنگی به  
پەیوه ندی نێوان ئه ده ب و واقیعی كۆمه ڵایه تی و شارستانی ده دات، واته  ڕه نگدانه وه ی ئه و 

جیهانبینی و ململانێیانه یه ، كه  له  واقیعی كۆمه ڵایه تیدا هه ن )مه نتك،٨١٠2: ٤٧(.
ئه ده ب و هونه ر ده خاته   كه   ئایدۆلۆجییه كانی ماركسه وه ،  به   وابه سته یه   میتۆده   ئه م   -2 
چوارچێوه ی  ده چنه   هونه ر  و  ))ئه ده ب  لێره وه   كۆمه ڵگەوه ،  جیاوازه كانی  چینه   خزمه تی 
ئابورییه كان(()شراد، ٨٨٩١:  لە هۆكاره   سه رخانه وه،  كه  بزوێنه ره كه ی ژێرخانه  و بریتییه  

 .)٤32
3- ئه م میتۆده  جه خت له سه ر ئه وه  ده كاته وه،  كه  ده بێت ده ق هه ڵگری په یامی كۆمه ڵایه تی 

بێت و پێویسته  ده ق به ته واوی له  واقیعی كۆمه ڵایه تی بچێت.
٤- پێویسته  ڕه خنه گری كۆمه ڵایه تی، كاتێك شاعیرێك ده خاته   چوارچێوه یه كی كۆمه ڵایه تییه وه ، 
هۆكاری  ده بنه   شاعیره   ئه و  ده قه كانی  ناوه رۆكی  چه ند  تا  كه   بگرێت،  له به رچاو  ئه وه  

ئاڕاسته كردنی كۆمه ڵگە.
5- مرۆڤ له نێو پێكهاته  جیاوازه كانی كۆمه ڵدا ده ژیت، بۆیه  ژینگه  كۆمه ڵایه تییه كه ، كاریگه ری 

له سه ر كه سایه تی و ئایدۆلۆجیای ئه و ده بێت )مه نتك،٨١٠2: ٤٧(.
٢-٣- ڕەخنەى ڕەخنەى کۆمەڵايەتى لە شيعرى کورديدا، پاشکۆی ڕەخنەى چاودێر بەنمونە:

ڕەنگدانەوەى  بەتايبەت  شيعر  و  بەگشتى  ئەدەب  کۆمەڵایەتى  ڕەخنەى  میتۆدى  بەپێی 
كۆمەڵگەيە، لەکۆمەڵگە جیاوازەکاندا ژن پێگەى خۆى هەبووە، بەڵام کەم تا زۆر ستەم و 
نادەدپەروەرییان بەرانبەر ئەنجام دراوە، بۆیە بەشێک لە نووسەران و شاعیران هەستیان 
بەم نادادپەروەییە کردووە و کێشەکانى ژنانیان خستووەتە ناو دەقەکانى خۆیانەوە، ئەمەش 
بۆئەوە دەگەڕێتەوە شاعیران ویستویانە بەهاى ژنان لە کۆمەڵگەدا دەربخەن، بەم شێوازە 
میتۆدى ڕەخنەى کۆمەڵایەتى گرنگى پێداوە. لە ڕۆژنامەى ڕەخنەى چاودێردا )چوار( وتار 

بەرچاو دەكەون، كە دەچنە ناو چوارچێوەى ميتۆدى ڕەخنەى كۆمەڵايەتيەوە.
يەکەم: یەکێک لەو باسانەى، کە میتۆدى ڕەخنەى کۆمەڵایەتى بە پێشینەى کارەکانى خۆى 
دەزانێت، ئافرەت لەڕێگەى دەقە ئەدەبییەکانەوە دەکرێت گوزارشت لە ژیانى ئافرەتان بکرێت 
و کێشە و گیروگرفتەکانیان بخرێتەڕوو، لەم بارەیەوە هيدايەت ابراهيم لە وتارێكى ڕەخنەیيدا، 
كە بەناونيشانى )كەسێتى ژن لە شيعرى گريانى هەنارى قوبادى جەلیل زادە(دا لە ژمارە 
)٤(ى ساڵى )5٠٠2(، بڵاوى کردووەتەوە و نووسەر پێی وایە: شيعرى )گريانى هەنار(ى 
قوبادى جەلى زادە، ڕەهەندى كۆمەڵايەتى و سياسیيەكانى ژن دەخاتەڕوو هەروەكو دەڵێت: 
)قوباد هەميشە لە دەقە شيعریيەكانيدا تەواوى ڕەهەندە كۆمەڵايەتى و سياسيیەكانى ژن، 
وەك كەرەستەيەكى بەرهەمهێنان بەكاردەهێنێ بۆ دەرخستنى ئەم ڕەگەزە بوونەوەرێكى 
جەستەخواز، ياخود ڕەگەزێك كە ناسنامەى لە جەستەدايە( )ئیبراهيم، ژ٤، 5٠٠2: 3(. ژن 
پێگەيەكى كۆمەڵايەتى بەهێزى هەيە و كەرەستەيەكى گەورە بووە بۆ بەرهەمهێنانى دەقى 
بۆ  هەوڵێكە  كۆمەڵايەتى  دياردەيەكى  وەك  شاعيرەوە  بەلاى  ئافرەت  لە  ڕوانين  شيعر، 
دۆزينەوەى ديوە شاراوەكانى دەق. نووسەر لەم وتارەدا باس لە پێگەى ژن لەناو شيعرەكانى 
))لە شيعرەكانى قوبادى جەلى زادەدا ئەم  قوبادى جەلى زادەدا دەكات. هەروەك دەڵێت: 
وێنەيە پێويستى بە خۆناسين و نمايشكردنى و وێناكردنى خۆى نيیە و ئەو بەبێ ئەوەى 
بگەڕێ بۆ دۆزينەوەى شوناسى كەسى خۆى خاوەن جەستە و ڕوحێكە، كە دەتوانێت لاى 

پياو ئەو شوناسە گرنگە بەخۆى بدات(()پێشوو، ژ٤، 5٠٠2: 3(.
دەكرێت ئافرەت ناسنامەكەى لە جەستەدا بێت، ئەمە بەو مانایە دێت وابەستە بوونێکى زۆر 
مەرجە  بەو  كراوە  پابەند  ئەدەب  بۆیە  هەیە،  ئەدەبیدا  و  کۆمەڵایەتى  دیاردەی  لەنێوان 
كۆمەڵايەتیيەى كە هەيەتى، ژن پێگەیەکى کۆمەڵایەتى هەبووە. بۆیە وەک فاکتەرێکی گرنگ 
کاریگەرى لەسەر بیرکردنەوەى شاعیردا هەبووە. بووە بە بەرهەمهێنەرى دەقى ئەدەبى. 
نووسەرى ئەم وتارە )كەسێتى ژن لە شيعرى گريانى هەنارى قوبادى جەلى زادەدا(دوو 
خاڵى گرنگ بەدى دەکرێت. ))١- ڕوانينێك وەك ئەوەى ژن كە هەيە لە بووندا. 2- ڕوانينێك 

وەك ئەوەى لە كۆمەڵگا دەبينرێت و مامەڵەى لەگەڵدا دەكرێت(()پێشوو، ژ٤، 5٠٠2: 3(.
ژن لە كلتورى ئێمەدا لەزۆر باردا ستەم لێکراو بووە و لەهەمان كاتيشدا جێگەی گرنگى و 
بايەخى پياوە، دیارە مەبەستى لەڕووی جەستەییەوە بووە، خۆ ئەگەر وانەبێت ئەوا بۆچى 
کێشە  لە  باسیان  کەمتر  و  دراوە  ئافرەتان  جەستەى  بە  گرنگى  کۆندا  شیعرى  لە  زیاتر 
سەرەتاییەکانى ژیانى ئافرەتان کردووە، لەزۆر باریشدا شاعیرانى میللی زیاتر گرنگیان بە 
کێشەى ئافرەتان داوە، بەڵام نووسەرى ئەم بابەتە، ئەم مەسەلەیەى ڕوون نەکردووەتەوە، 
کە پێویستبوو ئاماژەى بۆ بکردبا، تەنانەت لەو دووخاڵەش کە خستوویەتییە ڕوو نەیتوانیوە 

پێگەى ژن و مامەڵەکردنى شاعیر لە ئەو دەقەدا بەتەواوى ڕوون بکاتەوە.
دیار  تیۆرێکى  یاخود  میتۆد،  بەپێی  پێویستە  بابەتێک  هەر  خستنەڕووى  و  نووسین  بۆ 
بابەتەکەت بخەیتەڕوو، بەتایبەت بۆ بابەتێکى لەم شێوەیە، چەندین میتۆد و تیۆرى جیاواز 
هەیە، بەتایبەت میتۆدەکانى ڕەخنەى فیمینیستى و تیۆرەکانى فۆکۆ و ....هتد، نەک هەرئەوە 
لە  هەر  چونکە  ئاماژەبدایە،  بەر  کوردیدا  کۆمەڵگەى  لە  ژنانى  مافى  و  ڕۆڵ  دەبوو  بگرە 
شیعرى خودى قوبادى جەلی زادەدا ئاماژەى پێکراوە، بەڵام نووسەرى ئەم وتارە نەیتوانییوە 
تەنانەت  و  هاوبابەت  تیۆرى  و  زانستى  میتۆدى  بە  پشتبەستن  و  ڕوون  بەشێوەیەکى 

ناوەرۆکى مەبەستە شیعرییەکانى شاعیر بابەتەکەى دەوڵەمەند و زانستى تر بکات.
هەڵوەشاندنەوەی  و  ڕەتکردنەوە  کۆمەڵایەتى  ڕەخنەى  میتۆدى  دیارى  بنەمایەکى  دووەم: 
دیاردە کلتورییە نەرێنییەکانى ناو کۆمەڵگەیە، کە ئەم دیاردانە ڕێگرن لە بەردەم پێشکەوتن 
و کرانەوەکانى کۆمەڵگەدا. سەبارەت بەم بنەمایەى ڕەخنەى کۆمەڵایەتى لە پاشکۆى ڕەخنەى 
چاودێردا وتارى ڕەخنەیى بەدى دەکرێت. لە ژمارە )١( ى )5٠٠2( وتارێك بەناونيشانى 
)پيرەمێرد و پڕۆژەيەكى نوێگەرى لە شيعرى نوێى كورديدا( بڵاوكراوەتەوە لەلایەنمحمد 
نورى ئەحمەدەوە، بەپێی هەڵوێست و بۆچوونەکانى نووسەر لە خستنەڕووى بابەتەکەدا، 
وتارەكەيدا  پێشەكى  لە  کۆمەڵایەتییەوە،  ڕەخنەى  میتۆدى  چوارچێوەى  بیخەینە  دەکرێت 
هەمان  لە  كۆمەڵايەتى  دەستەيەكى  و  ئەدەبى  كارى  نێوان  ))پەيوەندى  دەڵێت:  نووسەر 
سيستەمى پەيوەندى نێوان بەش پێكدێت لەناو كارى ئەدەب خۆيدا(()ئەحمەد، ژ١، 5٠٠2: ١(

و  دەكات  پيرەمێرد  شيعرەكانى  شيكردنەوەى  بە  ئاماژە  بەڕوونى  نووسەر  وتارەدا  لەم 
چەند  هەروەها  هەيە،  بوونى  كۆمەڵگەدا  لەناو  كە  ورژاندووە،  مەسەلەى  هەندێ  بوێرانە 
بووە،  کردن  لەسەر  هەڵوەستە  جێگەى  کە  كورديدا،  كۆمەڵگەى  لەناو  هەستيار  بابەتێكى 
و  زیندوو  بەڵگەى  کارەکەى  سنورى  و  شیعرى  نمونەى  بەپێی  و  کردووە  بۆ  ئاماژەى 
بەردەستى هێناوەتەوە، بۆيە نموونەى بە شيعرى مزگەوتى گەورەى پيرمێرد هێناوەتەوە، 
بكات،  ئەم شوێنە  پيرۆزيیەكانى  لايەنە  باسى  ئەوەى  لەبرى  ڕاستەوخۆ  بەشێوەيەكى  كە 
باسى لە بەڵغەم و دەنگى كەرى مەلا کردووە، نووسەر دەڵێت: ))هەموو ڕەخنەگرتنێك لە 
سروشتى ناو كۆمەڵگە وەك جەستەيەكى ناكامڵ و پێنەگەيشتووە، بەڵام ئەگەر ئەم ڕەخنەيە 
لە هەناوى جيهانبينى سەردەم نەهاتبێتە دەر ئەوا بە تێكدەر و هەڵوەشێنەرەوەى پڕۆسەى 
ناوەكيەكانى كۆمەڵگە دانراوە(()ئەحمەد، ژ١، 5٠٠2: ١(. ئەمە بەو واتایە دێت، كە پيرەمێرد 
بە بەردەوامى ڕەخنەى لە دياردە كۆمەڵايەتيیەكان و سيستەمى ناو كۆمەڵگە گرتووە. ئەمە 
ڕاڤەكردنی  چونكە  كۆمەڵايەتییەوە،  ڕەخنەى  چوارچێوەى  ناو  دەمانباتەوە  ڕاستەوخۆ 
دياردەكانى ناو كۆمەڵگە، هەوڵێكە بۆ دۆزينەوەى پەيوەندى نێوان كۆمەڵگە و ئەدەب، جا 

ئەو بابەتانەى كە ڕەخنەى لێدەگيرێت كلتورى، فەرهەنگى، ياخود ڕۆشنبيريى بێت. نووسەرى 
ئەم وتارە لە كۆتايیدا دەڵێت: ))بۆيە گەڕانەوەى ئەم جارەمان بۆ لاى پيرەمێرد گەڕانەوەيە 
بۆ كلتورێك، كە دەنگى خەفە دەكات و لەناو پێچەكانى خۆى دەيشارێتەوە(()ئەحمەد، ژ١، 

.)١ :5٠٠2
توانیویەتى  ئەم وتارە  ئەوەیە کە نووسەرى  پێکردنە،  ئاماژە  لەم وتارەدا جێگەى  ئەوەى 
پەیوەندى نێوان ئەدەب و کۆمەڵگە بەپێی تیۆرییەکانى گۆڵدمان ڕوون بکاتەوە، کە کارێکى 
زانستى و جوانە، بەڵام ئەوەى کە دەیەوێت بڕیار لەسەر پیرەمێرد بدات ئایا بۆچى دەستى 
بابەتە  ئەم  لە شیعر نووسین هەڵگرتووە و کارى ڕۆژنەمەوانى هەڵبژاردووە، توێژەرانى 
خودى  ڕۆشنبیرى  ئاستى  چونکە  نازانستییە،  کارێکى  زۆر  تاڕادەیەکى  هەڵەوە  دەخاتە 
پیرەمێر بڕیار دەدات، کە ئایا چ کارێک و چ بوارێکى ژیان هەڵدەبژێرێت، نە نووسەرى ئەم 
بابەتە و نە کلتور و دابوونەریت و نە توێژەرانى هاوسەردەمى شاعیریش ناتوانن بڕیارى 
لە ڕۆژنامە و ڕۆژنامەگەریشدا  ئەوەى لەسەر بدەن. دواجار پیرەمێرد ئەو ساتانەى، کە 
بووە دەستى لە نووسینى شیعر هەڵنەگرتووە، تاوەکو ئەو بڕیارەى لەسەر بدەى، پاشان 
لە کلتور و فەرهەنگى کۆمەڵایەتى کردووە و ڕەخنەى  شاعیر لە چەند جێگەیەکدا باسی 
لێگرتووە، کەچى لە چەندین جێگەی تر و شیعری تردا پەستى کۆمەڵگە و تاکەکانى کۆمەڵگەى 
کوردى کردووە، کەچى نووسەرى ئەم بابەتە، بەهیچ شێوەیەک باسی لە وەها سوژەیەک 

نەکردووە، دەبوو لەپاڵ مەبەستە سەرەکییەکەى خۆیدا ئاماژەیەکى کورتى بۆ بکردبا.
سێيەم: ئاین لە دیارترین بنەماى ڕەخنەى کۆمەڵایەتییە، بەشێکى زۆرى بیرمەندانى ڕەخنەى 
کۆمەڵایەتى و کۆمەڵناسان، بەهەستیارترین مەسەلەى کۆمەڵایەتى و تەنانەت نەتەوەیی و 
فکری دادەنێن، بەشێکى زۆرى کارەکانیان بۆ ڕوونکردنەوەى ئەم بابەتە تەرخانکردووە. لە 
ڕۆژنامەى چاودێردا وتارێک لەلایەن  نووسەر د. ئازاد عبدالواحد كەريمەوە نووسراوە بە 
ساڵى  )62ى  ژمارە  لە  ناليستى(دا  ئايدياى  و  ناسيۆناليست  لەنێوان  )ئەسيرى  ناونيشانى 
6٠٠2( بڵاوکراوەتەوە. نووسەر لە پێشەكى وتارەكەيدا بەهۆى چەند ڕەگەزێكى ڕۆشنبيرى 
چەند  هەروەها  دەكات.  کوردى   شيعرى  نوێكردنەوەى  قۆناغى  لە  باس  سياسيەوە  و 
ڕەگەزێكى ترى وەك گۆڕانكاريیە كۆمەڵايەتيیەكان و هەروەها باسى شيعرى نوێى كوردى، 
کە هاوهەنگاوى ژيانى ناو كۆمەڵگە بووە کردووە. هەر بۆيە دەڵێت: ))دروشمى مەرگەسات 
واقعى گەندەڵ و  بە  بوو دژ  نوێوە شۆڕشێك  دێڕێكى  بە  بوون  بە كۆمەڵايەتى  گيانى  و 
تەعبیرێكى نوێ بوو لە خەون و ئازارەكانى گەل و فەلسەفەى نەتەوەخوازى(()کریم، ژ62، 

.)2 :6٠٠2
نووسەر لەم وتارەیدا ئاين و بيرى نەتەوايەتى، كە لە شيعرەكانى ئەسيريدا ڕەنگى داوەتەوە، 
وەکو هەوڵێك بۆ خستنەڕووى فەلسەفەى شيعرى ئەسيرى دەخاتەڕوو. هەروەها پێى وايە 
تايبەتمەندى نەتەوايەتى و كۆمەڵايەتى كۆمەڵى كوردى لەگەڵ كەلەپوورى شيعرى كۆنى 
كوردى و واقعە نوێيەكە هاوتەباى شيعرەكانى بوون، هەربۆيە باسكردن لە گوتارى سۆسيۆ 
يان سۆسۆجياى ئەدەب لە زادەى شيعرەكانى ئەسيرى بوون، نووسەر دەيەوێت پێمان بڵێ 
و  كۆمەڵايەتيی  ئەركێكى  دەقەكانەوە  ميانەى  لە  گوتار  بەشێوەى  ئەسيرى  شيعرەكانى 
هەروەها  كورد،  كۆمەڵايەتى  ژيارى  پڕۆژەى  لە  باسكردن  گەياندووە.  بەجێ  نەتەوايەتى 
بۆيە نووسەر دەڵێت:  بەكێشەى كۆمەڵگەى زانيوە، هەر  نەتەوايەتى  لە كێشەى  باسكردن 

بە  كە  شيعر،  نوێى  قۆناغێكى  سەپاندنى  لە  هەبووە  سەرەكى  ڕۆڵێكى  فاكتەرەش  ))ئەو 
قۆناغێكى سۆسيۆوياليزم دەناسرێتەوە، كە سەرەتاكانى بەرجەستەكردنى بيرى نەتەوايەتى 
سەرى هەڵدا، پاشان بە شيعرى نيشتيمانى و ئەوجار سياسى و پاشان بە شۆڕشگێڕى 
و  سياسى  ڕەگەزى  ڕەگەزانە  ئەو  هەموو   .)2  :6٠٠2 ژ62،  هەبووە(()کەریم،  بەردەوامى 

نەتەوايەتى بۆ باسكردنى لە كۆمەڵگە گوزراشتە لە پەيوەندى نێوان ئەدەب و كۆمەڵگە.
ئەوەى جێگەى سەرنجە نووسەر تەنها باسی لایەنى ئاینى و وابەستەکردنى بە نەتەوەوە 
دەخاتە ڕوو، دیارە بەهۆى ئەو باگراوندە ئاینییەى کە شاعیر هەیبووە ئەم بۆچوونانەى 
خستوەتەڕوو. خۆ دەکرا جگە لە بیروباوەڕی ئاینیی، چەندین فاکتەرى تری کۆمەڵایەتى و 
نیشتمانى لە ناوەرۆکى شیعرەکانى شاعیردا بەدى بکرایە، دەبوو نووسەر باسی تەواوى 
لایەنەکانى ژیانى کۆمەڵایەتى شاعیری کردبا بۆ دروستبوونى ئەو هەستە نەتەوایەتییەى 
شاعیر، سەربارى ئەوەى کە نووسەر توانییویەتى زۆر بە زانستیانە بۆچوونەکانى خۆى 

بخاتەڕوو.
چوارەم: ئەدەب و کۆمەڵگە سەرباسی بیرمەندانى ڕەخنەى کۆمەڵایەتى بووە، لەزۆر باردا 
هەوڵیاندا ئەو پەیوەندییە ڕوون بکەنەوە. لە ڕۆژنامەى چاودێریشدا لە دوو ژمارەى )٨٠١ 
– ٩٠١( لە ساڵی )٨٠٠2( بابەتێک بەناونيشانى )پەيوەندى نێوان ئەدەب و كۆمەڵگە بەپێى 
ميتۆدى سۆسيۆلۆژى مێژوویى( لە نووسينى ئەحمەد ميرە بڵاوكراوەتەوە، گەرچى بابەتەكە 

پەيوەندى ڕاستەوخۆى بە ژانرى شيعرەوە نییە و زياتر باسى ئەدەب بەگشتى دەكات
ڕەخنەگر لە سەرەتاى نووسينەکانیدا دەڵێت: ))قسەكردن لەسەر پەيوەندى نێوان ئەدەب و 
ئاماژە بە چۆنيەتى  ناتوانێت ڕاستەوخۆ  ئاڵۆز و فرە ڕەهەندە، کە  كۆمەڵگە قسەكردنێكى 
ڕايەڵى نێوان ئەدەب و كۆمەڵگە بکات(()میرە، ژ ٨٠١ – ٩٠١: 6(. لە چەندين گۆشە نيگاى 
خانەى  دەچنە  لێكدانەوەكان  هەموو  بووبێتەوە،  لێك  پەيوەنديە  ئەو  دەكرێت  جياوازەوە 
زانستى كۆمەڵناسى ئەدەبەوە. ئەم ڕەخنەيەى لەبەردەست دایە هەوڵێكە لەبوارى كۆمەڵناسى 
ئەدەب، بەسەرنجدان لە بنەماکانى سۆسيۆلۆژى مێژوویى، كە تیايدا هەوڵدەدەرێت كاريگەرى 
مێژوو و بەستنەوەى بابەتە كۆمەڵايەتییەکان بە ژانەرە ئەدەبيەكان، پاشان لەشێوەى شيعردا 

پيشان بدرێت.
ڕەخنەگر ئاماژەى بەوە كردووە، کە ڕوانگەى جياجيا بۆ چۆنيەتى پەيوەندى نێوان ئەدەب 
و كۆمەڵگە لەلايەن بيرمەندان و ڕەخنەگرانەوە ئاڕاستەكراوە، كە هەموويان لەسەر ئەو خاڵە 
ناكۆكن ))ئەدەب يەكێكە لەکارە ديارو بنەڕەتیيەكانى كۆمەڵگە، بۆیە هەرگيز ئەدەب ناتوانێت 
لەناو  و  كۆمەڵايەتیيە  بوونەوەرێکى  ئەديب  بەڵكو  بژى،  كۆمەڵگە  لە  دابڕاو  بەشێوەيەكى 
ژينگەى كۆمەڵايەتيش دەژى(( )میرە، ژ ٨٠١ – ٩٠١: 6(. لە ڕوانگەى ئەم بۆچوونەوە ئەدەب 
بەگشتى بەهەموو بەشە پێكهێنەرەكانيەوە هيچ كات لە بۆشايیدا بەرهەم ناهێندرێت، واتە 
ژانرە ئەدەبيەكان هەر یەکەیان لەژێر كاريگەرى مێژووى كۆمەڵايەتيیەكان بوون، كەواتە 
بەمەبەستى تێگەيشتنى باشتر و وردتر لە ژانرە ئەدەبيەكان پێويستە سەرەتا لەو چوارچێوە 
باسكردن  بە  سەرەتا  ڕەخنەگر  نووسراوە.  تیادا  بەرهەمەكەى  كە  تێبگەين،  كۆمەڵايەتیيە 
نێوان  پەيوەندى  پێدەكات و هەوڵدەدات  )دوركهايم( دەست  فەڕەنسى  لەسەر كۆمەڵناسى 
ئەدەب و كۆمەڵگە لە ڕوانگەى ئەوەوە ڕوون بكاتەوە. دواتر دێتە سەر باسكردنى هەمان 
پەيوەندى، بەڵام ئەم جارەيان لە ڕوانگەى كۆمەڵناس و بيرمەندانى ترەوە. ڕەخنەگر ئاماژە 

بۆ )ئەفلاتون و ئەرستۆ  و ئيبن خەلدون( دەكات و پێى وايە بەرهەمى ئەوان لەژێر كايگەرى 
لێكدانەوەى  باشتر  بۆ  دەكرێت  ترەوە  لەلايەكى  ژياون،  تیایدا  كە  كۆمەڵگەيەدابوون  ئەو 

پەيوەندى نێوان ئەدەب و كۆمەڵگە سود لە ڕوانگەكانيان وەربگیردرێت.
ڕەخنەگر ئاماژە بۆ مێژووى پەرەسەندنەكان لەم جۆرەدا دەكات، بۆيە جەخت دەکاتە سەر 
سێ قۆناغى جياوازى پەيوەندى نێوان ئەدەب و كۆمەڵگە، كە زياتر پشتى بەستوە بە بير و 
هزری بيرمەندانى سەردەمانى كلاسيك و ڕابردوو، ڕەخنەگر بەشێكى زۆرى نووسينەكەى 
تەرخاكردووە بۆ ناساندن  و شيكردنەوەى ڕوانگەكانى زاناى عەرەبى بوارى كۆمەڵناسى 
ئەدەب )عمر على بەدەوى( بەتايبەت لە كتێبى )علم الإجتماع/ الأدب(، لە كۆتايیدا بەم ئەنجامە 
دەگات ))لە ڕێى رۆحەكەيەوە كە زمانە بەتەواوەتى بە كۆمەڵگەوە گرێ دەدردێت(( )میرە، 
لە زۆر ڕەهەندى ترەوە سەرچاوە  بابەتانە  لەم  بێجگە  ئەدەب  ژ ٨٠١ – ٩٠١: 6(. ديارە 
دەگرێت. لە چوارچێوەى كۆمەڵايەتيیەوە بۆ لێكدانەوەى زياتری ئەم باسە ڕەخنەگر دێتەسەر 
ئاماژەكردن بۆ هزرى بيرمەندانى ئێستاى بوارى كۆمەڵناسی ئەدەب و لە چەندين شوێندا 

ئاماژە بۆ تيۆرەكانى ئەم بوارە دەكات.
ڕەخنەگر لە بەشێكى ترى وتارەكەيدا ئاماژە بە زاڵبوونى ژانرى شيعریى دەكات. لە ئەدەبى 
سەردەمانى ڕابردوودا بە حوكمى کەمى ژانرە ئەدەبيەكانى تر، پێی وایە ژانرەکانى تر جگە 
))كۆمەڵگەى  زاراوەى  لە  ڕەخنەگر سود  كەواتە  مۆدێرنن،  بەرهەمى سەردەمى  شيعر  لە 
شيعرى(( وەردەگرێت، بۆ پێناسەكردنى جێگە و پێگەى شيعر لە سەردەمانى ڕابردوودا، كە 

تاكە ژانرى بە هێز و زاڵى ئەدەبى بوو.
ڕەخنەگر لە بەشێكى ترى نووسينەكەیدا دووبارە ڕوودەكاتە بۆچوونەكانی )على وەردى( 
سەبارەت بە جێگە و پێگەى شيعر لە كۆمەڵگەى عەرەبى سەردەمانى ڕابردوودا. ڕەخنەگر 
الرفيع( دەڵێت: ))قوڕەيشیيەكان چەندە تواناى  پەنجە دەخاتە سەر كتێبى )أسطورة الادب 
خۆيان سەرفدەكرد لە مەراسيمى حەجدا هێندەش لە شيعردا تواناى خۆيان سەرفدەكرد 
بەشێوەيەكى گشتى قوڕەيشيیەكان توانيان نمونەى خۆيان لە هۆزەكانى ترى عەرەبيدا بەرز 
ڕابگرن و بازرگانيیەكانيان بپارێزن لە پێگەى دووشتەوە بوو يەكەميان: پەرستشيەكان و 
ئەنجامدانى حەج، دووەميان: هاندانى شيعر و كەمكردنەوى بازاڕە ئەدەبيەكان كە شيعريان 

تێدا دەخوێندرايەوە(()میرە، ژ ٨٠١ – ٩٠١: 6(.
شيعر هێندە زاڵ و كاريگەر بووە، تەنانەت لەلايەن هۆزى قوڕەيشیيەوە لەسەردەمى هاتنى 
ئيسلامدا بەكاردەهێنرا، بۆ خزمەتكردنى ئامانجى هۆزى قوڕەيش هەروەکو د. على وەردى 
ئاماژەى بۆ كردووە و دەڵێت: شیعر يەكێك بووە لە ئامانجە دیارەکان، بۆیە نووسەر دێتەوە 
ڕوانگەى  لە  جارەيان  ئەم  بەڵام  كۆمەڵگە،  و  ئەدەب  نێوان  پەيوەندى  باسكردنى  سەر 
ئەم  لێكدانەوەى  بۆ  دەكات،  زانستى  ميتۆدى  چەندين  باسى  هاوچەرخەوە،  بيرمەندانى 
پەيوەنديە وەكو ))ميتۆدى مێژوویى، بەراوردكارى، شيكارى، وەسفى(()میرە، ژ ٨٠١ – ٩٠١: 
6( ڕەخنەگر ڕای وایە لەو جۆرە ميتۆدەى سەرەوە ئەوەى يەكەميان بەكارهێناوە، كە بريتيە 
لە ميتۆدى مێژوویى و تیشک دەخاتە سەر ناوەنديترين بابەتى بەرباس، كە هەمان كۆمەڵناس 
و  مێژوویى  شيكارى  لە  بريتين  ئەوانيش  ئەستۆيە،  لە  سەرەكى  ئەركى  دوو  وايە:  پێى 

خوێندنەوەى پێكهاتە و مێژوويى.

ئەوەى جێگەى ئاماژە بۆکردنە، نووسەر زۆر لە بابەتەکە لایداوە و زیاتر سەرقاڵى یاریکردن 
بووە بە وشە، چونکە بۆ بابەتێکى ڕۆژنامەوانى هیچ پێویست بەو هەموو ڕوونکردنەوەیە 
و  ڕوونە  بابەتەکەشی  ناونیشانى  بەپێی  هەروەکو چۆن  نییە،  لابەلا  بابەتى  باسکردنى  و 
و  میتۆدەکە  خودى  ئەگەرچى  بکردبایە،  میتۆدە  ئەو  ناوەرۆکى  لە  باسی  تەنها  دەبوو 
بابەتەکەش تاڕادەیەکى زۆر کۆنە و پێویستى سەردەم نییە، جگە لەوەى نووسەر نەهاتووە 
باسی میتۆدى ڕەخنە ڕوون بکاتەوە، کە ئایا بەپێی مێژووگەرایی نوێ کاریکردووە، یاخود 
میتۆدى ڕەخنەى مێژوویی، یاخود میتۆدى ڕەخنەى کۆمەڵایەتى؟ لەڕاستیدا هەم ناڕوونى 
و هەم تێکەڵاویش بە بابەتەکەوە دیارە، سەربارى ئەوەش کە چەندین بیرۆکەى وەرگرتووە 
بە سەرچاوە  ئاماژەى  تردا  بابەتەکانى  لە  بەڵام  نەکردووە،  بە سەرچاوەکەى  ئاماژەى  و 
کردووە، بەتایبەت کاتێک بە مانشێتێکى گەورە دەڵێت: ))ئەدەب ڕەنگدانەوەى واقیعى کۆمەڵە، 
بەهەموو ڕەهەندە جیاوازەکانییەوە، یان بەدیوێکى تردا، ئەدیب گوزارشتکەرە لەو واقیعە 

کۆمەڵایەتییەی تیایدا دەژیت لەماوەیەکى مێژوویی دیاریکراودا(( )پێشوو: 6(.
نووسەر هێندەى خەریکى سەرقاڵکردنى خوێنەرە بە بیروبۆچوون و خستنەڕووى ناوى 

نوسەر و کۆمەڵناسانى تر، نیو هێندە خەریکى ناوەرۆکى کارەکەى نەبووە. 
ئەنجام

لەم توێژینەوەیەدا گەیشتووین بە چەند ئەنجامێک لە گرنگترینیان:-
- ڕەخنەى ڕەخنە، بابەتێکى گرنگە و خزمەت بەبوارى ڕەخنە دەکات و تا ئاستى کامڵبوونى 

دەبات.
- پاشکۆی ڕەخنەى چاودێر، لە دیارترین ئەو ڕۆژنامانەیە، کە بابەتى ڕەخنەیی ئەدەبی تیادا 

بڵاوکراوەتەوە، ئەگەرچى ڕۆژنامەکە تەنها بۆ بڵاوکردنەوەى بابەتى ئەدەبیات نەبووە.
- ڕەخنەى شیعرى لەدووتوێى ڕۆژنامەکەدا گرنگى پێدراوە و )2٤(

 بابەتى لەم چەشنە بەدى دەکرێت.
وتارن،   )٤( تەنها  کۆمەڵایەتییەوە  ڕەخنەى  چوارچێوەى  دەکەونە  کە  بابەتانەى،  ئەو   -
نوسەرانى ئەم چوار ژمارەیەش زیاتر پشتیان بە بۆچوونى تاکەکەسی خۆیان بەستووە و 
)ئەحمەد  وتارەکەى  لە  جگە  نەداوە،  ئەنجام  کارەکەیان  دیاریکراوە  تیۆرێکى  ڕوانگەى  لە 

میرە(، کە بەپێی تیۆرەکانى )گۆلدمان( کاری کردووە.
-- تیۆرەکانى گۆڵدمان جەخت لەوە دەکاتەوە، کە ئەدەب گوزارشتە لە کۆمەڵگە و دەتوانێت 
تاکەکانى  نەک  کۆمەڵگەیە،  بۆ  ئەدەب  کە  دێت  واتایە  بەو  ئەمە  بکات،  ئاڕاستە  کۆمەڵگە 
کۆمەڵگە. ئەو وتارانەى لێرەدا خراونەتەڕوو ئەگەرچى نوسەرەکانیان ئاماژەیان بەتیۆرەکانى 

گۆڵدمان نەکردووە، بەڵام شیکارییەکانیان دەچنە ئەو چوارچێوەیەوە.
سەرچاوەکان

کتێب:

، ماركسیزم  و ڕه خنه ی ئه ده بی، و. هاوڕێ یوسفی، چاپخانه ی گه نج،  ئیگلتۆن، تیرى 

سلێمانی.
، ڕه خنه ی ئه ده بی سه ده ی بیسته م، ڕه خنه ی ئه ده بی  دیویس، رۆبرت كان و فینك، 
هونه ری هه ڵسه نگاندنی ده قی ئه ده بی، وه رگێڕانی ڕێبین هه ردی، چاپخانه ی سه رده م، چاپی 

یه كه م، سلێمانی.
شیعرى  لە  پراکتیزەکردنى  و  کۆمەڵایەتى  ڕەخنەى  میتۆدى   ، كەمال ئاوارە  سالح، 

گۆراندا، چاپى یەکەم، چاپخانەى حاجى هاشم، هەولێر
، تیۆره  نوێیه كانی ڕه خنه ی ئه ده بی، چاپخانه ی ده ریا، سلێمانی. مه عروف، کەمال 

چاپی  ته فسیر،  نوسینگه ی  چاپخانه   ئه ده بی،  ڕه خنه ی  میتۆده كانی   ، حەمە   مه نتك، 
یه كه م، هه ولێر.

، چاپى  ، بیبلۆگرافیای ڕۆژنامەى چاودێر  نوورەدین، بوار
یەکەم، چاپخانەى تاران، تهران. 

گۆڤار:

، میتۆدی ڕه خنه ی كۆمه ڵایه تی له  لێكۆڵینه وه ی ئه ده بدا، گۆڤاری  قادر، ڕێبین خه لیل 
، هه ولێر.   ڕامان، ژماره

سەرچاوەى عەرەبی:

، مدخل الى النقد الادبى الحديث، دار مجدلاوی للنشر، ط١، عمان شراد، شلتان عبود 
، مناهج النقد المعاصرە ومصطلحاتە، مبرت للنشر و معلومات، القاهرە. فضل، صلاح

وتارەکانى ڕەخنەى چاودێر:

زادەدا،  قوبادى جەلى  لە شيعرى گريانى هەنارى  ، كەسێتى ژن  ئیبراهيم، هیدایەت
ژمارە)٤(.

كورديدا،  نوێى  لە شيعرى  نوێگەرى  پڕۆژەيەكى  و  پيرەمێرد  نورى محمد  ئەحمەد، 
ژمارە )١(.

ناليستیدا،  ئايدياى  و  ناسيۆناليست  لەنێوان  ئەسيرى   ، عبدولواحید، ئازاد  کەریم، 
ژمارە)62(.  

سۆسيۆلۆژى  ميتۆدى  بەپێى  كۆمەڵگە  و  ئەدەب  نێوان  پەيوەندى   ، ئەحمەد میرە، 
مێژوویى، ژمارە 


